
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০৮
কুরু পাণ্ডব
[১১


 হে সিন্ধু রাজ! ভীত হইও না। এই সকল বীরগণের মধ্যে তুমি অবস্থান করিলে কেহ তােমার অনিষ্টসাধনে সক্ষম হইবে না। আমার একাদশ অক্ষৌহিণী কল্য তােমারই রক্ষার নিমিত্ত যত্ন করিবে। কর্ণ, ভূরিশ্রবা, শল্য, সুদক্ষিণ, দ্রোণ, অশ্বত্থামা, শকুনি প্রভৃতি বীরগণ তোমার চতুর্দ্দিকে অবস্থান করিবেন। তুমি স্বয়ংও রথিশ্রেষ্ঠ; অতএব অর্জ্জুনকে ভয় করিবার কোনই কারণ নাই।

 জয়দ্রথ এইরূপে দুর্য্যোধনকর্ত্তৃক আশ্বাসিত হইয়া তাঁহার সহিত দ্রোণাচার্য্যের নিকট গমনপূর্বক তাঁহার শরণাপন্ন হইলেন; তখন দ্রোণ জয়দ্রথকে অভয় প্রদানপূর্ব্বক কহিলেন―

 হে রাজন! আমি তোমাকে অর্জ্জুন-ভয় হইতে পরিত্রাণ করিব, সন্দেহ নাই। আমি তােমার রক্ষার নিমিত্ত এমন এক ব্যূহ প্রস্তুত করিব, যাহা অর্জ্জুন কদাচ উত্তীর্ণ হইতে পারিবেন না, অতএব ভীত হইও না, যুদ্ধে প্রবৃত্ত হও।

 দ্রোণের বাক্যে শঙ্কাশূন্য হইয়া জয়দ্রথ যুদ্ধে কৃতসঙ্কল্প হইলেন। তখন সমুদায় কৌরবসৈন্য হৃষ্টচিত্তে সিংহনাদও বাদিত্র-বাদন করিতে আরম্ভ করিল।

 সে রজনী প্রভাত হইলে মহাবীর দ্রোণাচার্য্য স্বয়ং অশ্বসঞ্চালনপূর্ব্বক প্রলয়বেগে পরিভ্রমণ করিয়া ব্যূহরচনা করিতে লাগিলেন। অনন্তর সৈন্যগণ যথাস্থানে সন্নিবেশিত হইলে তিনি জয়দ্রথকে কহিলেন―

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৩৭টার সময়, ১৯ মে ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

